
שׁבַתָּ קודֶֹשׁ פרְַּשׁתַ ויַצֵּאֵ, שׁנְתַ תשפ"ג לפִרְָט קטָןָ, איִז דֶער ראֹשׁ 
יע"א.  ליִבעֶּרְטיִ   - ברְֶּסלְבֶ  קרְִיתַ  איִן  געֶווֶען  שׁלְיִטָ"א  ישְׁיִבהָ 
איִנדְֶערְפרְִי נאָכְ'ן דַאווֶענעֶן ביַּים 'קיִדוּשּׁאָ רבַאָּ' האָט דֶער ראֹשׁ 
הקַדָושֹׁ  ספֵרֶ  איִן  שׁיִעורּ  דֶעם  געֶווֶען  ממַשְׁיִךְ  שׁלְיִטָ"א  ישְׁיִבהָ 

'ספִוּרֵּי מעַשֲיִׂותֹ', מעַשֲהֶׂ יג, דִי מעַשֲהֶׂ פוןּ דִי זיִבןְּ בעֶּטלְעֶרְס.

דֶער ראֹשׁ יְשִׁיבָה שְׁלִיטָ"א הָאט גֶעזָאגְט, אַזוֹי וִוי מִיר הַאלְטְן אִין 
וִוילְיַאמְסְבּוּרְג אִינְמִיטְן דִי מַעֲשֶׂה פוּן דִי זִיבְּן בֶּעטְלֶערְס, אוּן דָא 
אִין שְׁטֶעטְל הַאלְט מֶען אוֹיךְ אִינְמִיטְן דִי מַעֲשֶׂה, וֶועלְן מִיר מַמְשִׁיךְ 

זַיין דֶעם שְׁטִיקְל וואוּ מֶען הַאלְט אִין וִוילְיַאמְסְבּוּרְג.

איִן קורְּצןְ פוןּ פרְִיערֶ
דֶער רֶבִּי דֶערְצֵיילְט אַז עֶס אִיז אַמָאל גֶעוֶוען אַז מֶען הָאט גֶעדַארְפְט 
אַנְטְלוֹיפְן פוּן אַ מְדִינָה, בִּשְׁעַת מֶען אִיז אַנְטְלָאפְן זֶענֶען פַארְלוֹירְן 
מֵיידְל  אַ  אוּן  אִינְגְל  אַ  קִינְדֶער,  קְלֵיינֶע  צְוֵויי  וַואלְד  אִין  גֶעוָוארְן 
פוּן פִיר פִינְף יָאר, דִי קִינְדֶער הָאבְּן נִישְׁט גֶעהַאט קַיין עֶסְן, הָאבְּן 
שִׁיקְן  זֵיי  זָאל  עֶר  אַז  אֵייבֶּערְשְׁטְן  צוּם  גֶעוֵויינְט  אוּן  גֶעשְׁרִיגְן  זֵיי 
עֶסְן, דֶער אֵייבֶּערְשְׁטֶער הָאט רַחְמָנוּת גֶעהַאט אוּן זֵיי גֶעשִׁיקְט זִיבְּן 
בֶּעטְלֶערְס; אַ בְּלִינְדֶער בֶּעטְלֶער, אַ טוֹיבֶּער בֶּעטְלֶער, אֵיינֶער וָואס 
אָן  הוֹיקֶער,  אַ  מִיט  הַאלְז,  קְרוּמֶע  אַ  מִיט  רֵייד,  זַיינֶע  שְׁטָאמְפְּלְט 
הֶענְט אוּן אָן פִיס. שְׁפֶּעטֶער זֶענֶען זֵיי אַרוֹיס פוּן וַואלְד, מֶען הָאט 

זֵיי מְשַׁדֵךְ גֶעוֶוען אוּן זֵיי הָאבְּן חֲתוּנָה גֶעהַאט.

דֶערְציֵילטְ דֶער היֵיליִגעֶר רבֶיִּ ווַייטעֶר:

לָה  �כַּ חָתְן  דִי  ן  גִיוֶוען, אוכּ פְרֵיילֶעךְ  זֵייעֶר  זֵייעֶר  זֶענֶען דָארְט  זֵיי  ן  אוכּ

ן  לָה אָנְגִיהוֹיבכְּ �כַּ חָתְן  זִיךְ  ן  הָאבכְּ גִיוֶוען.  פְרֵיילֶעךְ  זֵייעֶר  אוֹיךְ  זֶענֶען 

אַז  גִיטָאן,  זֵיי  מִיט  הָאט  השי"ת  וָואס  חַסָדִים  דִי  דֶערְמַאנֶען,  צוכּ 

ן  אוכּ וֵויינֶען,  צוכּ  ן  אָנְגִיהוֹיבכְּ ן  הָאבכְּ זֵיי  ן  אוכּ וַואלְד.  אִין  גִיוֶוען  זֶענֶען  זֵיי 

עטְלֶער,  בכֶּ טְן  עֶרְשְׁ דֶעם  דָא  מֶען  נֶעמְט  וִוי  ענְקְט,  גִיבכֶּ זֵייעֶר  ן  הָאבכְּ

רוֹיט אִין וַואלְד. וִוי זֵיי  רַאְ�ט בכְּ נְז גִיבכְּ לִינְדְן, וָואס עֶר הָאט אוכּ דֶעם בכְּ

פְט  רוכּ דֶערְוַוייל  עטְלֶער,  בכֶּ לִינְדְן  בכְּ דֶעם  נָאךְ  ענְקְט,  גִיבכֶּ אַזוֹי  ן  הָאבכְּ

נָה.  מֶען צוכּ אַייךְ אוֹיף דֶער חַתוכּ ין גִיקוכּ ין דָא. אִיךְ בכִּ עֶר זִיךְ אָן, אִיךְ בכִּ

אנְק, אַז אִיהר זָאלְט זַיין אַזוֹי אַלְט וִוי  ה גִישַׁ ענְק אַייךְ דְרָשָׁ ן אִיךְ שֶׁ אוכּ

ן, אַז אִיהר זָאלְט  נְטְשְׁ אִיךְ. וָוארְן פְרִיעֶר הָאבכּ אִיךְ אַייךְ דָאס גִיוואוכּ

נָה  מַתכָּ ענְק אִיךְ אַייךְ דָאס דָאזִיגֶע בכְּ זַיין אַזוֹי אַלְט וִוי אִיךְ. הַיינְט שֶׁ

אנְק, אַז אִיהר זָאלְט זַיין אַזוֹי אַלְט וִוי אִיךְ. אִיהר  ה גִישַׁ רָה דְרָשָׁ גְמוכּ

דִי  לִינְד, נָאר  נִיט בכְּ ין גָאר  אִיךְ בכִּ לִינְדֶער,  ין אַ בכְּ אִיךְ בכִּ מֵיינְט, אַז 

הֶרֶף עַיִן, )דְהַיינוכּ וִוי אֵיין  יי מִיר נִיט אָן �כְּ גַאנְצֶע וֶועלְט, טְרֶעפְט בכַּ

לִינְד, וָוארְן עֶר טוכּט  נִים וִוי בכְּ ָ ער דֶעם הָאט עֶר אַ פכּ לִיק אִיבכֶּ אוֹיגְנְבכְּ

גָאר קֵיין שׁוכּם קוכּק אִין דֶער וֶועלְט נִיט אַרַיין. וָוארְן דִי גַאנְצֶע וֶועלְט 

ער  אִיבכֶּ לִיק,  אוֹיגְנְבכְּ אֵיין  וִוי  אֲפִילוכּ  אָן  נִיט  גָאר  אִיהם  יי  בכַּ טְרֶעפְט 

ן קֵיין קוכּק אִין דֶער  יי אִיהם גָאר נִיט קֵיין זֶעהְן, אוכּ יקְט זִיךְ בכַּ דֶעם גִישִׁ

ן  נְג, אוכּ ין נָאךְ גָאר יוכּ ן אִיךְ בכִּ ין זֵייעֶר אַלְט, אוכּ וֶועלְט(. וָוארְן אִיךְ בכִּ

זֵייעֶר  ין פָארְט  בכִּ ן  ן, אוכּ לֶעבכְּ ן צוכּ  אָנְגִיהוֹיבכְּ נִיט  גָאר  נָאךְ  אִיךְ הָאבכּ 

מָה דְרוֹיף  ן נִיט אִיךְ אַלֵיין זָאג דָאס, נָאר אִיךְ הָאבכּ אַ הַסְ�כָּ אַלְט. אוכּ

ה. )דָאס  ן דֶעם גְרוֹיסְן אָדְלֶער. אִיךְ וֶועל אַייךְ דֶערְצֵיילְן אַ מַעֲשֶׂ פוכּ

עטְלֶער(. לִינְדֶער בכֶּ רֶעט אַלְץ דֶער בכְּ

מעֶן דַארְף האָבןְּ דֶעם 'בלְּיִנדְְן בעֶּטלְעֶר'
צוּם  גֶעבֶּענְקְט  זֵייעֶר  זִיךְ  הָאבְּן  כַּלָה  חָתָן  דִי  אַז  דָא  זֶעט  מֶען 
זֵייעֶר  לֶערְנֶען  זִיךְ  מֶען  קֶען  שְׁטִיקְל  דֶעם  פוּן  בֶּעטְלֶער,  בְּלִינְדֶער 
צוּ  זַיין  זוֹכֶה  וִויל  מֶען  חֲתוּנָה,  הָאט  מֶען  וֶוען  זַאךְ;  וִויכְטִיגֶע  אַ 
מֶען  דַארְף  לֶעבְּן,  גַאנְץ  אַ  פְרֵיילִיךְ  זַיין  חַיִים טוֹבִים אוּן  אַ  הָאבְּן 
קוּקְן  נִישְׁט  'בְּלִינְד'?  הֵייסְט  וָואס  בֶּעטְלֶער'.  'בְּלִינְדְן  דֶעם  הָאבְּן 
נִישְׁט  זֶען,  אַלֶעס דַארְף מֶען  נִישְׁט  חֶסְרוֹנוֹת,  יֶענֶעם  אִין  זוּכְן  אוּן 

אַלֶעס דַארְף מֶען בַּאמֶערְקְן.

אֶחָד  בְּאָדָם  "מַעֲשֶׂה  נג:(:  )שַׁבָּת  דֶערְצֵיילְן  לִבְרָכָה  זִכְרוֹנָם  חֲכָמֵינוּ 
הָאט  מֶענְטְשׁ  אַ  מַעֲשֶׂה,  אַ  גֶעוֶוען  אִיז  עֶס  גִּידֶּמֶת",  אִשָּׁה  שֶׁנָּשָׂא 
בָּהּ  הִכִּיר  "וְלֹא  הֶענְט,  אָן  פְרוֹי  אַ  גִּדֶּמֶת,  אַ  מִיט  גֶעהַאט  חֲתוּנָה 
גֶעשְׁטָארְבְּן  אִיז  זִי  בִּיז  גֶעוואוּסְט  נִישְׁט  הָאט  עֶר  יוֹם מוֹתָהּ",  עַד 
אַז זִי אִיז אַ פְרוֹי אָן הֶענְט, "אָמַר רַב בּאֹ וּרְאֵה כַּמָּה צְנוּעָה אִשָּׁה 
זוֹ שֶׁלֹּא הִכִּיר בָּהּ בַּעֲלָהּ", זָאגְט רַב, מִן הַסְּתָם אִיז זִי גֶעוֶוען זֵייעֶר 
אַ  מִיט  גֶענוּמֶען  אַרוּם  אִינְגַאנְצְן  גֶעגַאנְגֶען  אִיז  זִי  צְנִיעוּת'דִיג, 
עֶר  אִיר מַאן  גֶעקֶענְט אוֹיסְבַּאהַאלְטְן פוּן  זִיךְ  זִי הָאט  אַז  לַיילֶעך, 
רַבִּי  לוֹ  "אָמַר  הֶענְט,  קַיין  נִישְׁט  הָאט  זִי  אַז  בַּאמֶערְקְן  נִישְׁט  זָאל 
חִיָּיא זוֹ דַּרְכָּהּ בְּכָךְ", זָאגְט דֶער הֵיילִיגֶער רֶבִּי חִיָּיא: אַלֶע פְרוֹיעֶן 
צְנִיעוּת'דִיג,  מֶער  עֶפֶּעס  גֶעוֶוען  נִישְׁט  אִיז  זִי  צְנִיעוּת'דִיג,  זֶענֶען 
"אֶלָּא כַּמָּה צָנוּעַ אָדָם זֶה שֶׁלֹּא הִכִּיר בְּאִשְׁתּוֹ", דֶער מֶענְטְשׁ הָאט 
נִישְׁט קוּקְן  זָאל  עֶר  אַז  מֶענְטְשׁ,  אֵיידֶעלֶער  אַן  זֵייעֶר  זַיין  גֶעמוּזְט 

אוֹיף זַיין וַוייבּ.

לִכְאוֹרָה אִיז דָאס אַ פֶּלֶא'דִיגֶע גְמָרָא, וִוי אַזוֹי קֶען זַיין אַ מֶענְטְשׁ 
זָאל נִישְׁט זֶען אוּן וִויסְן אַז זַיין וַוייבּ הָאט נִישְׁט קַיין הֶענְט, וֶוען 



עֶס וָואלְט אִיר גֶעפֶעלְט דִי קְלֵיינֶע פִינְגֶער פוּן דִי פוּס, וָואלְט מֶען 
עֶס נָאךְ אֶפְשָׁר גֶעקֶענְט פַארְזֶען, אָבֶּער עֶר זָאל נִישְׁט וִויסְן אַז זַיין 
אִינְגֶערְמַאן  אַ  קֶען  אַזוֹי  וִוי  הֶענְט?  קַיין  נִישְׁט  בִּכְלַל  הָאט  וַוייבּ 

לֶעבְּן מִיט אַ וַוייבּ אוּן נִישְׁט וִויסְן צִי זִי הָאט הֶענְט?!

נָאךְ אִיז שְׁוֶוער, וָואס אִיז דִי מַעֲלֶה פוּן נִישְׁט קוּקְן אוֹיף דִי אֵייגֶענֶע 
וַוייבּ? וִויל דֶען דֶער אֵייבֶּערְשְׁטֶער אַז אַ מֶענְטְשׁ זָאל נִישְׁט קוּקְן 
אוֹיף זַיין אֵייגֶענֶע וַוייבּ?! אֲפִילוּ בַּיי דִי מַעֲשֶׂה פוּן אַבְרָהָם אָבִינוּ 
)בְּרֵאשִׁית  שָׂרָה  פַאר  גֶעזָאגְט  הָאט  עֶר  אַז  דֶערְצֵיילְט  תּוֹרָה  דִי  וָואס 
יב, יא(: "הִנֵּה נָא יָדַעְתִּי כִּי אִשָּׁה יְפַת מַרְאֶה אָתְּ", יֶעצְט וֵוייס אִיךְ 

אַז דוּ בִּיסְט אַ פְרוֹי מִיט אַ שֵׁיינֶע אוֹיסְזֶע, טַייטְשְׁן אַלֶע צַדִיקִים, 
נִישְׁט אַז עֶר הָאט פַארְדֶעם נָאכְנִישְׁט גֶעזֶען שָׂרָה; דֶער הֵיילִיגֶער 
רֶבִּי ר' אֱלִימֶלֶךְ זְכוּתוֹ יָגֵן עָלֵינוּ זָאגְט )נוֹעַם אֱלִימֶלֶךְ פַּרְשַׁת בְּרֵאשִׁית, דִיבּוּר 
הַמַּתְחִיל וְהָאָדָם יָדַע(, אַבְרָהָם אָבִינוּ הָאט גֶעוואוּסְט אַז זַיין וַוייבּ הָאט 

אַ שֵׁיינֶע אוֹיסְזֶע, נָאר בִּיז יֶעצְט אִיז אִים נִישְׁט בֵּייגֶעפַאלְן אַז עֶס 
אִיז בִּכְלַל דָא אַ נִסָיוֹן פוּן קוּקְן אוֹיף פְרֶעמְדֶע פְרוֹיעֶן, אָבֶּער וֶוען 
עֶר אִיז אָנְגֶעקוּמֶען נָאנְט צוּ מִצְרַיִם, זֶענֶען דִי מִצְרִיִּים גֶעוֶוען אַזוֹי 
שְׁמוּצִיג, אַז דָאס הָאט אוֹיךְ גּוֹרֵם גֶעוֶוען פַאר אִים עֶר זָאל גֶעוואוֹיר 
וֶוערְן דִי זַאךְ, אַז מֶענְטְשְׁן הָאבְּן אַ נִסָיוֹן פוּן קוּקְן אוֹיף פְרֶעמְדֶע, 
הָאט עֶר גֶעזָאגְט פַאר זַיין וַוייבּ: "יֶעצְט בִּין אִיךְ גֶעוואוֹיר גֶעוָוארְן 

אַז עֶס אִיז אַ פְּרָאבְּלֶעם אַז דוּ הָאסְט אַ שֵׁיינֶע אוֹיסְזֶע".

זיִ איִז ניִשׁטְ געֶווֶען קיַין באַּלעֶבאָּסטְעֶ

בַּיי  רֶעכְנְט אוֹיס  מֶען  וָואס  פְרוֹי  אַ  מַעֲלוֹת פוּן  דִי  אֵיינֶע פוּן  נָאר 
הָאט  'זִי  דָאס:  מֶען רוּפְט  גֶעלוּנְגֶענֶע,  אַ  אִיז  זִי  אַז  אִיז,  שִׁידוּךְ  אַ 
אַ  אִיז  זִי  הוֹיז,  דִי  צוּזַאם  שֵׁיין  נֶעמְט  זִי  הֶענְט';  רֶעכְטֶע  צְוֵויי 
שׁוֹין  וֶוערְט  הֶענְט  אִירֶע  אַרַיין  נָאר  לֵייגְט  זִי  וואוּ  בַּאלֶעבָּאסְטֶע, 
דֶערְפוּן עֶפֶּעס אַ קוּגְל, אַ קֶעיק, קוּקִיס, קִישְׁקֶע וְכַדּוֹמֶה, נָאכְדֶעם 
אִיז דָא אַ פְרוֹי וָואס מֶען רוּפְט עֶס: 'זִי הָאט צְוֵויי לִינְקֶע הֶענְט', זִי 

קֶען גָארְנִישְׁט מַאכְן.

דָאס זָאגְט דִי גְמָרָא, זִי הָאט יָא גֶעהַאט הֶענְט אוּן עֶר הָאט גֶעזֶען 
אִירֶע הֶענְט, אִירֶע הֶענְט הָאבְּן זִיךְ גֶעקֶענְט רִיקְן, נָאר זִי הָאט נִישְׁט 
קַיין בַּאלֶעבָּאסְטֶע, אוּן  גֶעוֶוען  נִישְׁט  אִיז  גֶעמַאכְט אוּן גֶעטוּן, זִי 
גַאנְץ  אִיר  אַז  אֵיידְל  מוֹרָא'דִיגֶע  מוֹרָא'דִיג  גֶעוֶוען  אִיז  אִיד  דֶער 
נִישְׁט מִיט אִיר, עֶר  נִישְׁט גֶעכַאפְּט אַז עֶפֶּעס טוֹיג  לֶעבְּן הָאט עֶר 
הָאט נִישְׁט גֶעקוּקְט אוֹיף אִירֶע חֶסְרוֹנוֹת, עֶר הָאט נִישְׁט גֶעמַאכְט 
אַן עֵסֶק פוּן דֶעם, עֶר הָאט גֶעזֶען נָאר דָאס גוּטְס אִין אִיר, עֶר הָאט 
גֶעדַאנְקְט אוּן גֶעלוֹיבְּט דֶעם אֵייבֶּערְשְׁטְן אַז עֶר הָאט אַ וַוייבּ. דָאס 
דִי  נִישְׁט  זֶעט  מֶען  אַז  אֵיידְלְקֵייט,  אַן  אַז  דָאס  גְרוֹיסְקֵייט,  אַ  אִיז 
גֶעלֶעמְטֶע  טוֹיטֶע  אַ  הָאט  מֶען  וִוי  נִישְׁט  שְׁפִּירְט  מֶען  חֶסְרוֹנוֹת, 

וַוייבּ.

צְוֵוייטֶע  אַ  מִיט  גֶעהַאט  חֲתוּנָה  הָאט  עֶר  וֶוען  שְׁפֶּעטֶער  עֶרְשְׁט 
פְרוֹי, הָאט עֶר אָנְגֶעהוֹיבְּן זֶען וִוי זַאכְן הֵייבְּן זִיךְ אָן רִיקְן, הָאט עֶר 
גֶעכַאפְּט דֶעם חִילוּק אַז זַיין עֶרְשְׁטֶע פְרוֹי אִיז גֶעוֶוען אָן הֶענְט, זִי 

הָאט נִישְׁט גֶעטוֹיגְט צוּ גָארְנִישְׁט.

דָאס איִז מיַין פרְָּאבלְּעֶם
אַ אִינְגֶערְמַאן קֶען זִיךְ אָפְּרֶעדְן: "מַיין וַוייבּ הָאט דִי חִסָרוֹן אוּן דִי 
חִסָרוֹן", אָבֶּער אַן אֵיידֶעלֶער מֶענְטְשׁ זוּכְט נִישְׁט קַיין חֶסְרוֹנוֹת, עֶר 
קוּקְט נָאר אוֹיף דִי מַעֲלוֹת, "זִי הָאט דִי מַעֲלֶה אוּן דִי מַעֲלֶה". דָאס 
אִיז מְרוּמָז אִין דִי מַעֲשֶׂה, דִי חָתָן כַּלָה הָאבְּן זִיךְ זֵייעֶר גֶעבֶּענְקְט צוּם 
בְּלִינְדֶער בֶּעטְלֶער, זֵיי הָאבְּן פַארְשְׁטַאנֶען אוֹיבּ וִוילְן זֵיי אָפְּלֶעבְּן 
אַ חַיִים טוֹבִים, דַארְף מֶען הָאבְּן דֶעם בְּלִינְדְן בֶּעטְלֶער, נִישְׁט זֶען 
וָואס מֶען דַארְף נִישְׁט, נָאר קוּקְן אוֹיף דִי מַעֲלוֹת פוּנֶעם צְוֵוייטְן, 
אַזוֹי וִוי דִי מַעֲשֶׂה מִיט דֶעם מֶענְטְשׁ וָואס הָאט נָאר גֶעזוּכְט דָאס 
גוּטְס אִין זַיין וַוייבּ, אִים אִיז נִישְׁט אָנְגֶעגַאנְגֶען אַז זִי קָאכְט נִישְׁט 

אוּן בַּאקְט נִישְׁט וְכוּ'.

מֶען  אַזוֹי  וִוי  פְרֵיילִיךְ,  זַיין  קֶען  מֶען  אַזוֹי  וִוי  עֵצָה  דִי  אִיז  דָאס 
קֶען צִיעֶן דִי שִׂמְחָה אוֹיפְ'ן גַאנְצְן לֶעבְּן, אַז מֶען זוּכְט נִישְׁט קַיין 

חֶסְרוֹנוֹת, מֶען זוּכְט נָאר דִי מַעֲלוֹת.

חִסָרוֹן  אַ  זֶע  אִיךְ  "וֶוען  גֶעזָאגְט:  הָאט  נָתָן  רֶבִּי  הֵיילִיגֶער  דֶער 
נִישְׁט  אִיךְ  הָאבּ  אָדֶער  פְּרָאבְּלֶעם;  מַיין  דָאס  אִיז  צְוֵוייטְן,  אַ  בַּיי 
גֶעהַאט קַיין הִתְבּוֹדְדוּת יֶענֶעם טָאג, אוּן אַז אִיךְ הָאבּ יָא גֶעמַאכְט 
וֶוען  וַוייל  הִתְבּוֹדְדוּת,  גֶענוּג  נִישְׁט גֶעמַאכְט  אִיךְ  הִתְבּוֹדְדוּת הָאבּ 
גֶעזֶען נָאר גוּטְס  אִיךְ  וָואלְט  גֶעוֶוען  מִתְבּוֹדֵד  זִיךְ גוּט  וָואלְט  אִיךְ 

בַּיי יֶעדְן אֵיינֶעם".

לִכְאוֹרָה רֶעדְט עֶר נִישְׁט וֶוען אַ מֶענְטְשׁ טְרֶעפְט חֶסְרוֹנוֹת בַּיי סְתַּם 
מֶענְטְשְׁן, וַוייל וֶוער קוּקְט בִּכְלַל אוֹיף אַ צְוֵוייטְן? מֶען דַארְף זַיין אַ 
חָסֵר דֵעָה צוּ קוּקְן שְׁלֶעכְט אוֹיף סְתַּם מֶענְטְשְׁן, וָואס וֵוייסְטוּ וָואס 
יֶענֶער גֵייט אַרִיבֶּער?! בִּפְרַט אֵיינֶער וָואס קוּמְט אִין בֵּית הַמֶדְרָשׁ 
אוּן זֶעט חֶסְרוֹנוֹת בַּיי אַ צְוֵוייטְן, דַארְף עֶר תְּשׁוּבָה טוּן, וָואס אִיז 
דִי מַעֲשֶׂה מִיט דִיר? דוּ הָאסְט נִישְׁט וָואס צוּ טוּן? דוּ קוּמְסְט אִין 
בֵּית הַמֶדְרָשׁ זוּכְן שְׁלֶעכְטְס אוֹיף אַ צְוֵוייטְן?! עֶס אִיז דָא אַ גַּבַּאי 
נָאר  אַלֶעס.  זָארְגְט אוֹיף  עֶר  מְסַדֵר,  אַלֶעס  אִיז שׁוֹין  עֶר  אִין שׁוּל, 
דָאס גֵייט אַרוֹיף אִין שְׁטוּבּ, אוֹיף דִי וַוייבּ אוּן קִינְדֶער, אוֹיף דֶעם 
זָאגְט רֶבִּי נָתָן: "אַז אִיךְ זֶע אַ חִסָרוֹן בַּיי מִיר אִין שְׁטוּבּ, אִיז אַ סִימָן 

אַז אִיךְ בִּין נָאכְנִישְׁט גֶעגַאנְגֶען הַיינְט הִתְבּוֹדְדוּת". 

אנָגְרְֵייטןְ דִי ליִכטְ
אַז מַיין וַוייבּ אִיז אַ גִּדֶּמֶת, זִי קֶען נִישְׁט קָאכְן, וֶועל אִיךְ אִיר הֶעלְפְן 
דֶעם  גֶעבְּן  אִיר  וֶועל  אִיךְ  אוּן  קָאכְן,  צוּזַאמֶען  וֶועלְן  מִיר  קָאכְן, 
גֶעפִיל וִוי גוּט 'זִי' קֶען קָאכְן, אוּן אַז זִי קֶען נִישְׁט מַאכְן דִי בֶּעטְן, 
וֶועלְן מִיר עֶס מַאכְן צוּזַאמֶען, אַז זִי גְרֵייט נִישְׁט אָן דֶעם שַׁבָּתְ'דִיגְן 

טִישְׁטוּך, וֶועל אִיךְ לֵייגְן דֶעם טִישְׁטוּך.

גֶעבְּרֶענְגְט  וֶוערְט  עֶס  חֲתַנִים,  אוּן  אִינְגֶעלַייט  אַלֶע  פַאר  זָאג  אִיךְ 
בְּשֵׁם דֶעם הֵיילִיגְן צַאנְזֶער רָב זְכוּתוֹ יָגֵן עָלֵינוּ )סֵפֶר מִקְוֶה יִשְׂרָאֵל בְּהַקְדָּמָה 
אוֹת יב( אַז אַ אִינְגֶערְמַאן וָואס גְרֵייט אָן דִי לִיכְט אוּן בְּרֶענְט עֶס אָפּ, 

דֶעם  הָאבְּן שׁוֹין  מִיר  בְּרִית קוֹדֶשׁ.  דֶעם אוֹת  מְתַקֵן  דֶעם  מִיט  אִיז 
'תִּיקוּן הַכְּלָלִי' פוּן רֶבִּי'ן, אָבֶּער עֶס אִיז מַשְׁמַע פוּן רֶבִּי'ן מֶען זָאל 

טוּן נָאךְ אוּן נָאךְ תִּיקוּנִים.

אוֹיךְ זָאגְט דֶער רֶבִּי )סֵפֶר הַמִדוֹת, אוֹת בָּנִים, סִימָן נד(: "עַל יְדֵי ... נֵר שַׁבָּת 
צוּ  זוֹכֶה  מֶען  אִיז  שַׁבָּת  נֵר  דוּרְךְ  חֲכָמִים",  תַּלְמִידֵי  בָּנִים  לֵהּ  הֲוֵי 

ב



קִינְדֶער תַּלְמִיד חֲכָמִים. דִי פְרוֹי אִיז דָאס מְקַיֵים וֶוען זִי צִינְד אָן דִי 
גוּטֶע  פַאר  אֵייבֶּערְשְׁטְן  דֶעם  בֶּעט  זִי אוּן  שְׁטֵייט  דֶעמָאלְט  לִיכְט, 

עֶרְלִיכֶע קִינְדֶער, אוּן דֶער מַאן בִּשְׁעַת עֶר גְרֵייט אָן דִי לִיכְט.

"אָבֶּער אִיךְ קֶען נִישְׁט אָנְגְרֵייטְן דִי לִיכְט, וַוייל זִי הָאט נָאכְנִישְׁט 
קַיין  גֶעלֵייגְט  נָאכְנִישְׁט  הָאט  זִי  אוּן  טִישׁ,  דֶעם  אָפְּגֶערוֹימְט 
טִישְׁטוּך.  דִי  לֵייגְן  אוּן  טִישׁ  דִי  אָפְּרוֹימֶען  זָאלְסְטוּ   - טִישְׁטוּך", 
דִי  בַּיי  אוֹיס  אִיךְ  לֶערְן  דָאס  שִׁיעוּרִים';  'חָתָן  מִיר  בֶּעטְן  חֲתַנִים 
שַׁבָּת  דֶעם  אָנְגְרֵייטְן  אִיז  אַרְבֶּעט  מַאנְ'ס  דֶעם  שִׁיעוּרִים':  'חָתָן 
טִישׁ, אָפְּרוֹימֶען, לֵייגְן דִי טִישְׁטוּך אוּן אָנְגְרֵייטְן דִי לִיכְט. וִוינְטֶער 
פְרַייטָאג  זוּמֶער  אוּן  נַאכְט,  דָאנֶערְשְׁטָאג  טוּן  שׁוֹין  עֶס  מֶען  קֶען 

אִינְדֶערְפְרִי.

ִּיק מקְורּבָ צוםּ צדַ

זַיין  צַדִּיק צוּ קֶענֶען לֶעבְּן בְּשָׁלוֹם, זָאל  זַיין מְקוּרָב צוּם  מֶען מוּז 
דִי צְוֵויי בֶּעסְטֶע גֶעלוּנְגֶענְסְטֶע מֶענְטְשְׁן, אוֹיבּ הָאבְּן זֵיי נִישְׁט דֶעם 
עֶר  וֶוען  יֶענֶעם,  מַאכְן  אַוֶועק  מֶען מוּז  קְרִיגְן,  זִיךְ  זֵיי  צַדִּיק, מוּזְן 
וַוייבְּ'ס  זַיין  אוֹיף  דָזְשׁאוֹק  אַ  עֶר  מַאכְט  חֲבֵרִים  זַיינֶע  מִיט  רֶעדְט 
חֶשְׁבּוֹן, אוּן וֶוען זִי רֶעדְט צוּ אִירֶע חַבֶר'טֶעס מַאכְט זִי אַ דָזְשׁאוֹק 
אוֹיף אִיר מַאנְ'ס חֶשְׁבּוֹן, אוּן עֶר מַאכְט אַוֶועק אִיר טַאטֶע: "שׁוֹין 
וַוייטֶער מִיט זַיינֶע זַאכְן, מִיט זַיינֶע מִנְהָגִים". עֶס אִיז נִישְׁט דָא דִי 
שֵׁיינֶע זִיסְקֵייט, דֶער מֶענְטְשׁ זָאל הַנָאָה הָאבְּן פוּן זַיין לֶעבְּן, נָאר 
אַז מֶען פָאלְגְט דֶעם רֶבִּי'ן, מֶען פָאלְגְט דֶעם בְּלִינְדְן בֶּעטְלֶער, מֶען 

זֶעט נִישְׁט וָואס מֶען דַארְף נִישְׁט זֶען.

גוּט אוֹיסְוַואשְׁן דֶעם גָאפְּל

נִישְׁט  אִיז  וָואס  גָאפְּל  אַ  נַאכְטְמָאל  פַאר  בְּרֶענְגְט  וַוייבּ  דִי  אַז 
אִינְגַאנְצְן רֵיין, עֶס אִיז נָאךְ גֶעבְּלִיבְּן אָנְגֶעקְלֶעבְּט שְׁמוּץ צְוִוישְׁן דִי 
"קוּק  צֵיינְדְלֶעך, וָואס זָאל אִיךְ יֶעצְט טוּן? אִיךְ קֶען אִיר פְרֶעגְן: 
דֶער  אָבֶּער  גָארְנִישְׁט"...  קֶענְסְט  דוּ  וַואשְׁטוּ?!  אַזוֹי  גָאפְּל,  דֶעם 
אוֹיפְזוּכְן  נִישְׁט  בֶּעטְלֶער,  בְּלִינְדֶער  דֶער  זַיין  צוּ  אוּנְז  לֶערְנְט  רֶבִּי 

שְׁלֶעכְטְס אִין אִיר, נָאר אוֹיפְזוּכְן אִיר גוּטְס.

הָאט  מוֹהֲרָא"שׁ  עֶסְצֵייג;  פְּלֶעסְטִיק  מִיט  עֶסְן  פְלֶעגְט  מוֹהֲרָא"שׁ 
אַמָאל גֶעזָאגְט דֶער טַעַם פַארְוָואס צַדִיקִים הָאבְּן גֶעגֶעסְן פִישׁ מִיט 
דִי הֶענְט, וַוייל דֶער גַּבַּאי הָאט נִישְׁט גֶעקֶענְט גוּט אוֹיסְוַואשְׁן דֶעם 
גָאפְּל, אַנְשְׁטָאט זִיךְ רֶעגְן אוֹיפְ'ן גַּבַּאי: "פַארְוָואס בְּרֶענְגְסְטוּ מִיר 

שְׁמוּצִיגֶע כֵּלִים?!" הָאבְּן זֵיי גֶעגֶעסְן מִיט דִי הֶענְט...

בעֶּנקְעֶן אוןּ ווֵיינעֶן צוםּ איֵיבעֶּרְשׁטְןְ

חֶסְרוֹנוֹת,  יָא  נָאךְ  זֶעט  מֶען  מַדְרֵגָה,  דִי  בַּיי  נָאכְנִישְׁט  אִיז  מֶען  אַז 
זָאל מֶען בֶּענְקֶען אוּן וֵויינֶען צוּם אֵייבֶּערְשְׁטְן: "רִבּוֹנוֹ שֶׁל עוֹלָם 
הֶעלְף מִיר, פַארְוָואס זֶע אִיךְ שְׁלֶעכְטְס אִין מַיין וַוייבּ אוּן קִינְדֶער? 
וָואס אִיז גֶעשֶׁען מִיט מַיינֶע אוֹיגְן, אִיךְ וִויל הָאבְּן זוֹיבֶּערֶע אוֹיגְן, 
אִיךְ וִויל הָאבְּן רֵיינֶע אוֹיגְן, אִיךְ וִויל הָאבְּן הֵיילִיגֶע אוֹיגְן, אִיךְ וִויל 
נָאר זֶען גוּטְס אוֹיף אַ צְוֵוייטְן; וֶוען אִיךְ הָאבּ חֲתוּנָה גֶעהַאט בִּין 
וַוייבּ,  מַיין  אַהֵיים גֶעלָאפְן צוּ  בִּין  פְרֵיילִיךְ, אִיךְ  אִיךְ גֶעוֶוען אַזוֹי 

וָואס אִיז גֶעשֶׁען מִיט מִיר אַז אִיךְ לוֹיף שׁוֹין נִישְׁט אַהֵיים?"

גיֵי צופּיִס, כאַפּ אַ שׁפְאַּציִר
אִיז  עֶר  דִירָה,  מַיין  פוּן  גֶעצוֹיגְן  אַוֶועק  יֶעצְט  זִיךְ  הָאט  זוּן  מַיין 
בִּין  אִיךְ  הַמֶדְרָשׁ;  בֵּית  פוּן  וַוייטֶער  אַבִּיסְל  דִירָה,  זַיין  אִין  אַרַיין 
אַזוֹי פְרֵיילִיךְ אַז עֶר הָאט נִישְׁט קַיין קַאר, אַזוֹי וֶועט עֶר מוּזְן גֵיין 
דִי  אוֹיף  קוּקְן  צוּפִיס?  גֵייט  מֶען  וֶוען  טוּן  מֶען  קֶען  וָואס  צוּפִיס, 

בֵּיימֶער אוּן הִימְל?... מֶען רֶעדְט צוּם אֵייבֶּערְשְׁטְן.

עֶס אִיז דָאךְ מַמָשׁ אַ מְחַיֶה דָא אִין שְׁטֶעטְל, דִי אַלֶע וָואס וואוֹינֶען 
נֶעבְּן אַ בֵּית הַמֶדְרָשׁ דַארְפְן נִישְׁט קוּמֶען מִיט דִי קַאר, גֵיי צוּפִיס, 
כַאפּ אַ שְׁפַּאצִיר אוּן שְׁמוּעֶס אַבִּיסְל מִיטְ'ן אֵייבֶּערְשְׁטְן. זָאג פַארְ'ן 
פִיס",  הָאבּ  אִיךְ  אַז  אֵייבֶּערְשְׁטֶער  דִיךְ  דַאנְק  "אִיךְ  אֵייבֶּערְשְׁטְן: 
דַאנְק  "אִיךְ  גֵיין",  קֶען  אִיךְ  אַז  אֵייבֶּערְשְׁטֶער  דִיךְ  דַאנְק  "אִיךְ 
"הֵיילִיגֶער  בֶּעט:  אוּן  הוֹיז",  אַ  הָאבּ  אִיךְ  אַז  אֵייבֶּערְשְׁטֶער  דִיךְ 
אשֶׁעפֶער הֶעלְף מִיר אִיךְ זָאל נִישְׁט זֶען קַיין שְׁלֶעכְטְס אִין מַיין  בַּ

וַוייבּ, אִיךְ זָאל נִישְׁט זֶען קַיין שְׁלֶעכְטְס אִין מֶענְטְשְׁן".

התִבְוּדְֹדותּ מאַכטְ אַ ניֵיעֶ האַרְץ
הִתְבּוֹדְדוּת וּתְּפִלָה אִיז אַן עֵצָה פַאר יֶעדֶע זַאךְ צוּ וָואס אַ מֶענְטְשׁ 
סֵפֶר  אִין  גֶעלֶערְנְט  מִיר  הָאבְּן  אִינְדֶערְפְרִי  הַיינְט  זַיין.  זוֹכֶה  וִויל 
לב(:  סִימָן  הָרַ"ן  )שִׂיחוֹת  זָאגְט  רֶבִּי  דֶער  וָואס  תתפג(  )סִימָן  הַצַדִיק  פְּעֻלּוֹת 
נוֹלְדוּ  שֶׁלֹּא  מֵחֲמַת  הָאֱמוּנָה  עַל  מַחֲשָׁבוֹת  עֲלֵיהֶם  שֶׁבָּאִים  "וְיֵשׁ 
קֻשְׁיוֹת אוֹיף  וָואס הָאבְּן  זֶענֶען דָא מֶענְטְשְׁן  כָּרָאוּי", עֶס  בִּקְדֻשָּׁה 
נְשָׁמוֹת  "שֶׁיֵּשׁ  בִּקְדֻשָׁה,  גֶעבּוֹירְן  נִישְׁט  זֶענֶען  זֵיי  וַוייל  אֱמוּנָה  דִי 
בָּאִים  שֶׁאֵין  מַעֲשֵׂיהֶם,  קִלְקְלוּ  לֹא  וְגַם  בְּכַשְׁרוּת  שֶׁנּוֹלְדוּ  כְּשֵׁרוֹת 
מֵעִנְיָנִים  בִּפְנֵיהֶם  כְּשֶׁמְּדַבְּרִים  וַאֲפִלּוּ  כָּאֵלּוּ,  מַחֲשָׁבוֹת  כְּלָל  עֲלֵיהֶם 
אֵלּוּ לֹא אִכְפַּת לָהֶם כְּלָל וְאֵינוֹ מְבַלְבֵּל דַּעְתָּם כְּלָל", נָאכְדֶעם זֶענֶען 
נִישְׁט  זֵיי הָאבְּן  אַז  ער  זֶענֶען גֶעבּוֹירְן אַזוֹי זוֹיבֶּ וָואס  דָא מֶענְטְשְׁן 

קַיין קֻשְׁיוֹת אִין אֱמוּנָה.

יֶעצְט וָואס זָאל טוּן דֶער מֶענְטְשׁ וָואס אִיז גֶעבּוֹירְן שֶׁלֹּא בִּקְדֻשָׁה? 
מִיט הִתְבּוֹדְדוּת וּתְּפִלָה קֶען אַלֶעס וֶוערְן זֵייעֶר גוּט, מֶען גֵייט יֶעדְן 
"הֵיילִיגֶער  אֵייבֶּערְשְׁטְן:  פַארְ'ן  זָאגְט  מֶען  אוּן  הִתְבּוֹדְדוּת  טָאג 
אִיךְ  הֵיים,  זוֹיבֶּערֶע  אַ  וִויל  אִיךְ  ער,  זוֹיבֶּ זַיין  וִויל  אִיךְ  אשֶׁעפֶער  בַּ
וִויל אַ זוֹיבֶּערֶע מֹחַ, אִיךְ וִויל נִישְׁט הָאבְּן קַיין קֻשְׁיוֹת אוֹיף דִיר; 
אִיךְ וֵוייס נִישְׁט פַארְוָואס דִי קָאפּ דְרֵיידְט זִיךְ מִיר אַלְץ, אַז אִיךְ וִויל 
פַארְשְׁטֵיין וְכוּ', אִיךְ וִויל לֶעבְּן רוּאִיג אוּן וִויסְן אַז דוּ בִּיסְט דָא", 
הַארְץ,  נֵייעֶ  אַ  מַאכְט  הִתְבּוֹדְדוּת  קָאפּ,  נֵייעֶ  אַ  מַאכְט  הִתְבּוֹדְדוּת 
פָארְשְׁטֶעלְן  נִישְׁט  זִיךְ  קֶען  מֶען  מוֹיל,  נֵייעֶ  אַ  מַאכְט  הִתְבּוֹדְדוּת 

וָואס אַ מֶענְטְשׁ אִיז זוֹכֶה וֶוען עֶר רֶעדְט צוּם אֵייבֶּערְשְׁטְן.

רֶעד פשָּׁוטְּ'עֶ ווֶערְטעֶר
מֶענְטְשְׁן זָאגְן: "אִיךְ הָאבּ נִישְׁט וָואס צוּ רֶעדְן", מֶען דַארְף נִישְׁט 
אשֶׁעפֶער  "בַּ וֶוערְטֶער,  פָּשׁוּטְ'עֶ  רֶעד  וֶוערְטֶער,  נֵייעֶ  קַיין  זוּכְן 
זַיין  וִויל  אִיךְ  מִיר,  הֶעלְף  אשֶׁעפֶער  "בַּ דִיר",  צוּ  רֶעדְן  וִויל  אִיךְ 

אָפְּגֶעהִיטְן".

דָאס איִז מיַין נחַתַ!
אָפִיס  אִין  מִיר  בַּיי  קֶענֶען  זָאל  אִיךְ  אַז  גֶעוֶוען  מְסַדֵר  הָאט  מֶען 
מִיטְהַאלְטְן וָואס עֶס טוּט זִיךְ אִין אַלֶע אָפְּטֵיילוּנְגֶען פוּן דִי קְהִלָה 
אַלְץ  הַאלְט  אִיךְ  יִשְׂרָאֵל,  אֶרֶץ  אוּן  אַמֶערִיקֶע  פוּן  מוֹסְדוֹת,  אוּן 

ג



אוֹיף  שְׁטֶעטְל  אִין  הַמֶדְרָשׁ  בֵּית  בַּיים  סְקְרִין  דֶעם  אוֹיפְגֶעמִישְׁט 
וְלִבִּי שָׁם כָּל הַיָּמִים', זֶע אִיךְ בַּיינַאכְט נָאךְ  הָאשְׁקִי, עֶס אִיז 'עֵינַי 
מַעֲרִיב וִוי דִי גַאנְצֶע בֵּית הַמֶדְרָשׁ לֵיידִיגְט זִיךְ אוֹיס, פְרֶעגְן מִיר דִי 
הַמֶדְרָשׁ,  בֵּית  דֶעם  פוּן  נַחַת  הָאט  יְשִׁיבָה  ראֹשׁ  "דֶער  אִינְגֶעלַייט: 
אַפִילוּ בַּיינַאכְט אִיז עֶס אִינְגַאנְצְן לֵיידִיג?" עֶנְטְפֶער אִיךְ: "אַוַודַאי 
הָאבּ אִיךְ נַחַת! דָאס אִיז מַיין נַחַת אַז בַּיינַאכְט גֵייט מֶען אַהֵיים", 
וֶועם  וֶועם זָאל אִיךְ שְׁמוּעֶסְן? מִיט  זַיין? מִיט  וואוּ דֶען זָאל אִיךְ 
זָאל זִיךְ זִיךְ דְרֵייעֶן? אִיךְ הָאבּ חֲתוּנָה גֶעהַאט אוּן אִיךְ גֵיי אַהֵיים 
שְׁמוּעֶסְן מִיט דִי קִינְדֶער, אִיךְ גֵיי אַהֵיים שְׁמוּעֶסְן מִיט מַיין וַוייבּ, 

אִיר גֶעבְּן גוּטֶע וֶוערְטֶער.

איִךְ מוזּ ניִשׁטְ איֵיביִּג ארַַיין זאָגןְ
בַע  דֶער רֶבִּי דֶערְצֵיילְט וַוייטֶער אִין דִי מַעֲשֶׂה אַז יֶעדְן טָאג פוּן דִי שֶׁ
בְּרָכוֹת הָאבְּן זֵיי גֶעבֶּענְקְט צוּ נָאךְ אֵיינֶעם פוּן דִי בֶּעטְלֶערְס, וַוייל 
אַלֶעס  נִישְׁט  זָאל  מֶען  הָאבְּן,  מֶען  דַארְף  בֶּעטְלֶער'  'טוֹיבֶּער  דֶער 
הֶערְן, אַז זִי הָאט דִיר גֶעזָאגְט אַ שַׁארְף וָוארְט, דַארְפְסְטוּ עֶס נִישְׁט 
דֶער  הָאבְּן,  מֶען  דַארְף  בֶּעטְלֶער  שְׁטָאמְפְּלְדִיגֶער  דֶעם  אוּן  הֶערְן. 
עֶנְטְפֶערְן,  אֵייבִּיג צוּרִיק  נִישְׁט  אִיךְ מוּז  אַז  אַז  וִויסְן  זָאל  מֶענְטְשׁ 

אִיךְ מוּז נִישְׁט אֵייבִּיג אַרַיין זָאגְן.

ַ רבֶיִּ עקֲיִבאָ ביַּי בןֶּ כלַּבְאָּ שבָׂועּ
אִיז  עֲקִיבָא  רֶבִּי  נ.(,  נְדָרִים  סב:;  )כְּתוּבוֹת  דֶערְצֵיילְן  חֲכָמִים  הֵיילִיגֶע  דִי 
גֶעוֶוען אַ פַּאסְטוּךְ בַּיי בֶּן כַּלְבָּא שָׂבוּעַ, עֶר אִיז שׁוֹין גֶעוֶוען פֶערְצִיג 
יָאר אַלְט, עֶר אִיז גֶעוֶוען אַ גְרוֹיסֶער עַם הָאָרֶץ, בֶּן כַּלְבָּא שָׂבוּעַ'ס 
סְפֶּעצִיעֶלֶער  אַ  אִיז  עֶר  אַז  אִים  אוֹיף  בַּאמֶערְקְט  הָאט  טָאכְטֶער 
וִויל  זִי  טַאטֶע'ן  אִיר  גֶעבֶּעטְן  זִי  הָאט  בָּחוּר,  עֶרְלִיכֶער  אַן  בָּחוּר, 
חֲתוּנָה הָאבְּן מִיט דֶעם עֲקִיבָא, עֶס הָאט אָבֶּער נִישְׁט גֶעפַּאסְט פַאר 
אִים צוּ טוּן דֶעם שִׁידוּךְ, וַוייל עֶר אִיז גֶעוֶוען אַ גְרוֹיסֶער עוֹשֶׁר, דֶער 
ראֹשׁ הַקָּהָל פוּן שְׁטָאט, עֶס אִיז אַ מוֹרָא'דִיגֶע בִּזָיוֹן פַאר אַן עוֹשֶׁר 
צוּ נֶעמֶען סְתַּם אַ בָּחוּר פַאר אַן אֵיידֶעם, הָאט זִי אִים גֶעפְרֶעגְט: 
דִיר חֲתוּנָה  וֶועל צוּ  אִיךְ  לְבֵי רַב?" אוֹיבּ  אָזְלַת  לָךְ  מִקַּדַּשְׁנָא  "אִי 
הָאבְּן וֶועסְטוּ גֵיין אִין יְשִׁיבָה לֶערְנֶען דִי הֵיילִיגֶע תּוֹרָה? הָאט רֶבִּי 
זֵיי  עֲקִיבָא גֶעזָאגְט: "זִיכֶער וֶועל אִיךְ גֵיין לֶערְנֶען תּוֹרָה", הָאבְּן 
מוֹסֵר  זֵייעֶר  זִיךְ  הָאט  זִי  רְשׁוּת.  טַאטֶע'נְס  אִיר  אָן  גֶעהַאט  חֲתוּנָה 

נֶפֶשׁ גֶעוֶוען אַבִּי אִיר מַאן זָאל קֶענֶען לֶערְנֶען.

דֶעמָאלְט פְלֶעגְט זַיין דֶער סֵדֶר אַז נָאךְ דִי חֲתוּנָה אִיז מֶען אַוֶועק 
יְשִׁיבָה  אִין  אִיז עֶר גֶעבְּלִיבְּן לֶערְנֶען  יְשִׁיבָה,  אִין  גֶעפָארְן לֶערְנֶען 
פִיר אוּן צְוָואנְצִיג יָאר, שְׁפֶּעטֶער וֶוען עֶר אִיז צוּרִיק גֶעקוּמֶען מִיט 
זַיינֶע פִיר אוּן צְוָואנְצִיג טוֹיזְנְט תַּלְמִידִים, הָאט עֶר אִיר גֶעקוֹיפְט אַ 

טֵייעֶרֶע מַתָּנָה, אַן 'עִיר שֶׁל זָהָב' )שַׁבָּת נט.(.

אַן  טו(  הַלָכָה  ט,  פֵּרֶק  )סוֹטָה  יְרוּשַׁלְמִי  תַּלְמוּד  אִין  גְמָרָא  דִי  דֶערְצֵיילְט 
אִינְטֶערֶעסַאנְטֶע מַעֲשֶׂה, וֶוען רַבָּן גַמְלִיאֵלְ'ס וַוייבּ הָאט גֶעזֶען דִי 
וַוייבּ,  זַיין  פַאר  גֶעקוֹיפְט  הָאט  עֲקִיבָא  רֶבִּי  וָואס  צִירוּנְג  טֵייעֶרֶע 
הָאט זִי גֶעפְרֶעגְט אִיר מַאן רַבָּן גַּמְלִיאֵל: "פַארְוָואס קוֹיפְסְטוּ מִיר 
נִישְׁט אַזַא שֵׁיינֶע צִירוּנְג?" הָאט עֶר אִיר גֶעעֶנְטְפֶערְט: "מַה הֲוֵית 
עֲרָהּ וִיהֲבַה  נָה קְלִיעֲתָא דְשַׂ הֲוָות מְזַבְּ ה? דַּ הֲוָות עַבְדָּ ת הֵיךְ מַה דַּ עַבְדָּ
לֵיהּ וְהוּא לָעֵי בְאוֹרַיתָא", צִי הָאסְטוּ גֶעטוּן וָואס זִי הָאט גֶעטוּן? 
זִי הָאט פַארְקוֹיפְט דִי הָאר פוּן אִיר קָאפּ, זִי הָאט אִים גֶעגֶעבְּן דָאס 

גֶעלְט, כְּדֵי עֶר זָאל קֶענֶען לֶערְנֶען תּוֹרָה!

מיִר זעֶנעֶן פרְֵייליִךְ אןָ דֶעם

אוֹיבְן אוֹיף קוּקְט אוֹיס אַז רַבָּן גַּמְלִיאֵל הָאט אַוֶועק גֶעמַאכְט זַיין 
וַוייבּ, אַז רֶבִּי עֲקִיבָא'ס וַוייבּ הָאט גֶעטוּן פַאר תּוֹרָה מֶער פוּן אִיר, 
אַנְדֶערְשׁ,  אָפְּלֶערְנֶען  עֶס  קֶען  מֶען  אַז  גֶעטְרַאכְט  אָבֶּער  הָאבּ  אִיךְ 
וִוי מֶען לֶערְנְט אִין הֵיכַל הַקוֹדֶשׁ. דִי גְמָרָא לֶערְנְט אוּנְז אַ וֶועג וִוי 
אַזוֹי מֶען דַארְף בַּארוּאִיגְן אִין שְׁטוּבּ, זַיין וַוייבּ הָאט זִיךְ בַּאקְלָאגְט 
רֶבִּי  וִוי  צִירוּנְג  שֵׁיינֶע  אַזַא  אוֹיךְ  נִישְׁט  אִיר  קוֹיפְט  עֶר  פַארְוָואס 
עֲקִיבָא הָאט גֶעקוֹיפְט פַאר זַיין וַוייבּ, הָאט עֶר אִיר גֶעעֶנְטְפֶערְט: 
"זֵיי הָאבְּן זִיךְ גֶעמוּטְשֶׁעט אַלֶע יָארְן, זֵיי הָאבְּן נִישְׁט גֶעהַאט וָואס 
צוּ עֶסְן, דַארְף עֶר אִיר פְרֵיילִיךְ מַאכְן מִיט אַ שֵׁיינֶע צִירוּנְג, אָבֶּער 
מִיר הָאבְּן בָּרוּךְ הַשֵׁם אַלֶעס, מִיר דַארְפְן זִיךְ נִישְׁט פְרֵיילִיךְ מַאכְן 

מִיט דִי זַאכְן".

דָאס אִיז אַ גוּטֶע עֵצָה, וֶוען מֶען פַארְלַאנְגְט: "קוּק דֶער שָׁכֵן הָאט 
זַאכְן",  אַלֶע  דִי  נִישְׁט  הָאבְּן  מִיר  יֶענְץ,  הָאט  שָׁכֵן  דֶער  אוּן  דָאס 
פְרֵיילִיךְ,  וֶוערְן  צוּ  הָאבְּן  נֶעבֶּעךְ  עֶס  דַארְפְן  "זֵיי  מֶען:  עֶנְטְפֶערְט 
אָבֶּער מִיר הָאבְּן אַזוֹיפִיל גוּטְס, מִיר זֶענֶען בָּרוּךְ הַשֵׁם גֶעזוּנְט, מִיר 

הָאבְּן קִינְדֶער, מִיר זֶענֶען בָּרוּךְ הַשֵׁם פְרֵיילִיךְ אָן דֶעם".

לֶעבְּן,  זִיסֶע  אַזַא  הָאבְּן  מֶענְטְשׁ  אַ  קֶען  סַבְלָנוּת'  אוּן  'חָכְמָה  מִיט 
וִוידֶער אַז אַ מֶענְטְשׁ זוּכְט נָאר וואוּ זִיךְ אָפְּצוּרֶעדְן, וֶועט עֶר זִיךְ 

מַאכְן בִּיטֶער זַיין לֶעבְּן.

אַשְׁרֵינוּ, מַה טוֹב חֶלְקֵנוּ, אַז מִיר זֶענֶען מְקוּרָב צוּ אַזַא הֵיילִיגֶע רֶבִּי, 
מִיט אַזֶעלְכֶע לִיכְטִיגֶע עֵצוֹת.

'בְּלִינְדְן  וִוי דֶעם  לֶעבְּן,  זָאלְן  מִיר  הֶעלְפְן  זָאל  אֵייבֶּערְשְׁטֶער  דֶער 
בֶּעטְלֶער',  'שְׁטָאמְפְּלְדִיגֶער  אוּן  בֶּעטְלֶער'  'טוֹיבֶּער  בֶּעטְלֶער', 

וֶועלְן מִיר זַיין אַ גַאנְץ לֶעבְּן פְרֵיילִיךְ.

דֶער אֵייבֶּערְשְׁטֶער זָאל הֶעלְפְן מִיר זָאלְן פָאלְגְן דֶעם רֶבִּי'ן, וֶועלְן 
מִיר הָאבְּן אַ שֵׁיינֶע לֶעבְּן, אָמֵן.

קול ברסלב
קול ברסלב - שיעורים; חיזוק יומי; ניגונים; מעשיות פון תפלה און נאך

212-444-9191 / 845-351-0910
ארץ ישראל 0797040066 / ענגלאנד 03303502361 / קאנאדא 4383008080

בעלגיע 3235003461 / ארגענטינע 11552354370

קוואל פון חיזוק  - שיעורים; מעשיות פון תפלה; רעסעפיס; און נאך
845-351-9060 / 212-444-9169

ארץ ישראל 0797040069 / ענגלאנד 03303502363/ קאנאדא 438-320-9090

חיזוק יומי אימעיל chizikyomi@gmail.com/ טעלעפאן מעסידזשינג 347-630-2876 

ד


